
Imm. 01  Oqaluuserisassat akuersissutigineri 

 

  Akuersissutingineqarput 

 

  

Imm. 02  Allaffeqarfimmit paasissutissiineq 

 

 

  Sisimiut 

Sisimiuni ingerlatsineq, nalinginnaasuunngitsoq Ikuallaavik pujoorfik putoqarpoq. 

Ikuallaavik december naalersoq qaminneqarpoq, putoq annertuvoq, pujoorfillu 

qupisimalluni. Iluarsaassisussaq februar qeqqani iluarsaassisoq tikippoq, 

iluarsineqarlunilu.  

Eqqakkat poortorneqarput, qaammatit marluk, ESANI aqqutigalungu eqqangassat 

nassiupput. Aningaasanik annaasaqaataavoq ikuallaaviup matoqqanera, massakkut 

nalinginnaasumik ikuallaavik ingerlavoq. 

Illoqarfimmi nalinginnaasumi sinneri ingerlanneqarput. 

Sanaartukkat, kloak, byggemodning massakkut Taseralik allilerneqarnera massakkut 

ingerlapput. 

Kangaamiuni atuarfik ingerlanneqarpoq, Rambøl-imiik, titartakkat nassiunneqarput, 

akissuteqarnissaq utaqqineqarput. 

Kilaaseeraq 

Aningaasaqarnermut tulliani saqqummiunneqassaaq kvartal-imut tunngasoq. 

 

   

Maniitsoq 

Kangaamiuni kedel portuallaarpoq (atuarfik) suliaq ingerlaarpoq. 

Drift, aputaajaaneq nalinginnaasumik ingerlavoq aamma ESANI savimminikunik 

aallernikuuvoq. 

Neqeroorummik sneescooterit aqqutaanik misissuisoqarpoq. 

Imm. 3.1 2022-mi sanaartornermut aningaasaliissutit atorneqanngitsut 2023-mut 

nuutsinneqarnerat 

Journalnr. 06.03.01 
Tunuliaqutaq 

Ilanngussaq 1-imi takuneqarsinnaallutik sanaartukkanut ingerlasunut sanaartugassanullu suli 

aallartinneqanngitsunut tunngatillugu 2022-imi aningaasaliissutinik atunngitsuukkanik 2023-mut 

missingersuutinut nuutsinissamik Teknikkimut Avatangiisinullu immikkoortortaq matumuuna 

siunnersuuteqarpoq. 

 

Maleruagassatigut tunngavigisaq  
Karseqarnermut naatsorsuuserinermullu malittarisassat. Sanaartornermut tunngasut TA-mit akisussaaffigineqarput. 

 

Pissutsit atuuttut 

Sanaartornermi suliassat nuutinneqarnissamut qinnutigineqartut takussutissiami ilanngussaq 1-imi 

qalipaasersorneqarput. 

Suliami Sisimiut Maniitsullu eqqaani sanaartornerit kiisalu ataatsimoorussamik suliassat pineqarput. 

Quleriiaani "Oqaaseqaatit" ataani sanaartugassanut pilersaarutini aningaasanik atunngitsuukkanik 

nuutsitsinissamik kissaatigineqarnerit sumiiffinni allassimapput. 

 

Illunik nutarsaanernut, Sunngiffimmi silami atortorissaarutinut, Avatangiisinillu tapiissutinut ukiumut 

aningaasaliiffigineqartartunut atunngitsuukkanut nuutsinissaq qinnuteqatigineqanngilaq, ukiumoortumik 

ingerlatsinermut aningaasaliissutaanerorpasimmata aammalu Ingerlatsinermut immikkoortortamit 

Sunngiffimmilu immikkoortortamit ingerlanneqartuullutik. 

Suliniutinut namamassisanut inaarutaasumillu akileriikkanut aningaasanik atunngitsuukkanik 

nuutsisoqarnissaanik qinnuteqartoqanngilaq. 

 

Atuilluartuunissakkut kingunerisinnaasai 

Kingunissaqanngilaq, sanaartukkat aallartisarneqareersut naammassineqarnissaanut aningaasaliissutit 

nuutsinneqarnissaat pisariaqarpoq. 

 

Aningaasaqarnikkut allaffissornikkullu kingunerisinnaasai 

Sanaartukkanut isumaqatigiissuteqarfioreersunut naammassinninnissamut kommuni pisussaaffeqarpoq. 

Sanaartugassanut entreprenørinut suli isumaqatigiissusiorfiunngitsunut, suliniut pisariaqartutut 

isigineqarunnaarsimappat maannamut killiffiani unitsinneqarsinnaavoq, kisianni siunnersortinut 

akissarsiarititat suliniutip unitsinneqarfiani killiffiup tungaanut akilerneqassapput. 

Suliniutinut suli aallartinneqanngtsunut sanaartugassatut kissaat pillugu paasissutissanik amerlanerusunik 

amigaateqarfiusuni aammalu sanaartornissamut pilersaarutitaqanngitsuni, suliniut 

kissaatigineqarunnaarsimappat sulianut taakkununnga isumaqatigiissutinut pisussaaffinnik 

isumaqatigiittoqarnikuunaniluunniit, aningaasanik nuutsinissaq pinngitsuuginnarneqarsinnaavoq. 

Suliniutit taakku ilanngussaq 1-imi aappalaartumik nalunaaqqapput. 

Entreprenørinut akiliutigineqartussat akilerneqareerpata kiisalu ukiup ataatsip ingerlanerani amigaatit 

iluarsinissaat naammassineqarsimalerpata, sanaartornermi suliassanut naammasseriikkanut 

sanaartornermut naatsorsuutit suliarineqassapput. 

 

Allaffeqarfiup naliliinnera 

Sanaartornermut aningaasaliissutinik atunngitsuukkanik nuutsinissamut pisariaqartitsineq ilaatigut suliat 

ilaanni siunnersortinut neqeroortoqartinnagu sanaatornermut pilersaarutinik suliaqarluni suliat taakkulu 

akuerineqarnissaanut piffissaq sivisusinnaaneranik peqquteqarpoq, ilaatigullu suliffeqarfiit 

siunnersortaasut entreprenørillu sulisussaaleqineq patsisaalluni sulianik kinguaattooqqasarlutik. 

 

Ilanngussaq 1-imi eqitsimmi ERP-systemi nutaaq malillugu sanaartugassani suliniutit normui malillugit 

tulleriiaarlugit allattorsimapput. 

Annertussutsinut allanut ataani normoqarsinnaasuni naatsoorsuutinut nuutsinernut suliniutip-normuinut 

ataasiakkaanut katillugit aningaasat atunngitsuukkanit inernera nuutsinermi aningaasartaavoq. 

 

Suliniummut 50008 Sarfannguani timersortarfik tamatigoortoq ERP malillugu ukiumi 2022-mi 2.425.483 

koruuninik atuinngitsoorfiunikuuvoq, Aningaasaqarnermut ataatsimiititaliap 16.6.2020-mi aalajangiinera 

naapertorlugu aningaasaliissutaasunit 10.500.000 koruuninit aammalu 2022-p naanerani sanaartukkanut 

aningaasaliissutaasunit 7.443.938 koruuninik atuisoqarnikuumat, aningaasat sinneruttut 3.056.062 

koruunit 2023-mut nuunneqartussaapput. Naapertuutinngitsoq taanna 2020-mi missingersuutini 

naatsorsuutinut nuutsininngaanneersuuvoq. 

 

Suliniummi 500068 sanaartorfissagissaaneq 18,230 mio. koruuninik atuinngitsuugaqarfiuvoq, 

immikkoortut/kommunip pilersaarusiorfigineqarnerani tapiliussaqarfiit sorliit sanaartorfigineqassanersut 

politikkikkut suli aalajangiunneqanngimmat. 

 

Suliniummi 500380 atunngitsuukkanik 12,5 mio. koruuninik nuutsineq tassaavoq, ESANI-mik kommunip 

piginneqataassutaanik kommunip aningaasanik tapiissuteqarnissaminut akiliutaa, sanaartugassatut 

suliamik akiliinerunngitsoq.  

 

2022-mut sanaartugassanut ilanngaasereerlugit aningaasat atunngitsuukkat 217.265.465 koruuniupput, 

ilanngaasereerlugilli taamaallaat 206.210.054 koruuninik nuutsinissaq qinnuteqaatigineqarluni, tassani 

sanaartukkani naammassereersuni sinneruttunik nuutsinissamik qinnuteqartoqanngilaq, 

aningaasaliissutinilu ilanngaasereerlugit sinneruttut katillugit 11.055.411 mio. koruunit karsimut 

utertittussaallutik. 

Suliassatut saqqummiussaq una 2.3.2023-mi TA ataatsimiinnissaanut nassiunneqarnissaa 

angumerisinnaajumallugu 17.2.2023-mi 2022-mut naatsorsuutit kisitsigigallagaat malillugit 

tulleriaagaavoq. Ullup taassuma kingorna naalernerani akiligassiissutinik naatsorsuutinut 

ikkussisoqassagaluarpat, ilanngussaq 1-mi aningaasartai nalimmassarneqassapput. 

 

Teknikkeqarnermut avatangiisinullu immikkoortortap innersuussutaa 

Teknikkeqarnermut Avatangiisinullu immikkoortortap innersuussutigaa: 

 

Teknikkeqarnermut ataatsimiititaliap Aningaasaqarnermut ataatsimiititaliamut innersuussutigissagaa, 

2022-mi missingersuutinit sanaartornermut aningaasaliissutinik atunngitsuukkanik katillugit 

206.210.054 koruuninik 2023-mut nuutsisoqassasoq, ilanngussaq 1-imi tulleriiaarlugit 

allanneqarnikuusutut sanaartugassatut pilersaarutini ataasiakkaani aningaasat agguataarneqarlutik. 

 

Aalajangiineq: 

Innersuussut akuersissutingineqarpoq. 

Ilanngussaq 1:  Eqitsit, Sanaartugassanut aningaasaliissutinik atunngitsuukkanik 2022-mi 

missingersuutinit 2023-mi missingersuutinut nuutsinernut atuiffiit aningaasartailu. 

Imm. 3.2 Sisimiuni Maniitsumilu nutarsaanermut aningaasaliissutaasunit agguaassineq 

Journal nr. XX.XX.XX ERP Illuutinik nutarsaanissamut aningaasaliissutit/Ataatsimoorussat 500001 

 

Tunuliaqutaq 

Qeqqata Kommuniani illunik inuussutissarsiorfiusunik aserfallatsaaliinissamik pilersaarusiornissamut 

2017-imut missingersuutitigut nutarsaanissamut aningaasaliissutit pilersinneqarput, taamaaliornikkut 

siunissami illut piuinnarnissaat qulakkeerneqarsinnaalluni. 

 

Teknikkeqarnermut Avatangiisinullu immikkoortortaq Sisimiut aamma Teknikkeqarnermut 

Avatangiisinullu immikkoortortaq Maniitsoq tamarmik immikkut Teknikkeqarnermut Avatangiisinullu 

ataatsimiititaliamut ukiumut aggersumut nutarsaanissamut anigaasaliissutinik agguataarinermi 

allannguutit pillugit immikkut tamarmik ukiut tamaasa suliamik saqqummiussisassapput. 

15 mio. koruunit agguaariaaseq Sisimiuni Teknikkeqarnermut Avatangiisinullu immikkoortortamut 9 

millionit aamma Maniitsumi Teknikkeqarnermut Avatangiisinullu immikkoortortamut 6 millionit 

atorlugu maanna agguaanneqarput. Maniitsumi Teknikkeqarnermut Avatangiisinullu immikkoortortaq 

namminneq pissaminnut kingusinnerusukkut missingersuusiussapput. 

 

Maleruagassatigut tunngavigisaq 

Teknikkeqarnermut Avatangiisunullu ataatsimiititaliaq sanaartornermut atuiffimmut  562040600 

akisussaasuuvoq. 

Qeqqata Kommuniata illuutini nammineq akisussaaffigai. 

 

Pissutsit atuuttut 

Aserfallatsaaliinermut aningaasaliissutit ukiorpassuarni killeqarnikuusimapput, taamaalillunilu 

paarinniinnarnissaq siunertaralugu aserfallatsaaliinissaq ajornakusoorsimalluni, tamatumalu saniatigut 

ileqqupalaajusimavoq, illut aatsaat aserfallalluinnaraangata suliassanik aallartitsisarneq 

taamaaliornikkullu nutarsaanissaq akisunerusarluni. 

 

Nalinginnaasumik piffissaagallartillugu aserfallatsaaliineq ingerlanneqartassaaq, taamaalilluta siunissami 

pigiinnarsinnaaniassagatsigit. 

 

Sisimiuni nunaqarfiinilu 2023-mut agguatarineq, 2021-2022 nutarsaanissamut aningaasaliissutinut 

missingersuutinik nalilersueqqinneruvoq. 2023-mut missingersuutini suliniutit ingerlareersut 

ingerlatiinnarneqassapput, soorlu Nalunnguarfiup Atuarfini igalaanik taarsersuineq, Meeqqerivikup Sisi-p 

attartortinnissaanut allaffinngortinnissaanulluunniit siunertaralugu nutarsarneqarnera, Sarfannguani 

umiatsiaaraleriviup utaamik kiassaateqarfilernera, sisimiunilu sanaluttarfiup imermut kuuffissuarmullu 

attavilertinnera. Suliniutit allat annikisnnerusut ilanngussaq 1.-imi takuneqarsinnaapput.  

Maniitsumi nutarsaanerit annerit tassaapput, B-33 atuarfimmi oquiaanerit, Napasumi sullivimmi 

oqorsaanerit B-105 aammalu kommunip allaffissuata oquiarnera B-1077. Suliassat allat annikinnerusut 

ilanngussaq 2-mi takuneqarsinnaapput.  

 

Atuilluartuunissakkut kingunerisinnaasai 

Pilersaarutitut aserfallatsaaliinerup kingunerissavaa, atortuutitta illuutittalu siunissamut 

paariinnarneqarnissaat sivisunerusumilu atorneqarsinnaanissaat. Aammattaaq illuutigut pioreersut 

paariinnarsinnaagutsigit pisariaqanngitsumik illunik nutaanik sanasariaarutissaagut, tamannalu 

inuiaqatigiinnut akikinnerussaaq. 

 



Teknikkeqarnermut ataatsimiititaliap marts-ip 2-ni 2023 ileqquusumik ataatsimiinnerani 02/2023 

imaqarniliaq  

 

 

 

8 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Aningaasaqarnikkut allaffissornikkullu kingunerisinnaasai 

Sisimiuni Teknikkeqarnermut Avatangiisinullu immikkoortortaq 2023-mi nutarsaanermut 

aningaasaliissutit pillugit aningaasanik immikkoortitanik agguataarinissamut 9 million koruuninik 

siunnersuutitalimmik ilanngussamik 1-mik takkusaqarpoq. IIutigitillugu suliniutini ataasiakkaani 

imaluunniit ajoqutinik tassanngaannaq pilersoqartillugu iluarsisariaqakkanik isumaqatigiissusiortoqarnera 

malillugu sapinngissamik pitsaanerpaamik aningaasaliissutit tamakkiisut atorsinnaajumallugit, ukiup 

naatsorsuuseriffiusup ingerlanerani agguataarinermi allatut pingaarnersiuinissamut Teknikkeqarnermut 

Avatangiisinullu immikkoortortaq pisinnaatinneqarpoq.  

 

Allaffeqarfiup naliliinera 

Aningaasaliissutit ilai sanaartukkat pigisatta piujuarnissaat siunertaralugu atussavagut, soorlu illup 

iikkersuutaanik qalipaanernut, pisariaqalernerani nutaanik ussinnerusunik igalaalersuinernut, soorlu 

silaannarissarfilersuinernut, silaannarissarneq kuuffeqarnerlu eqqarsaatigalugit nutarsaanermut, sarfamik 

kiammillu atuinnginnerulernissaq aamma siunertaralugu. 

 

Suliniutit missingersuutitaleriikkat aammalu ukiup siuliani aallartinneqarsimasut ingerlaannarnissaat 

pingaarutilerujussuuvoq, tamatuma qulakkiissammagu, suliniutit siusinnerusukkut akuersissutigineqartut 

naammassineqarnissaat. 

 

Illut nutarsarneqarnissamik pisariaqartitsisut sinneri atuisut suleqatigalugit nassaarineqarput, pilersaarut 

tassaavoq, atuisunik suleqateqarluni ukiumiit ukiumut suliassanik nalilersueqqittarnissaq, tamatumani 

pilersaarusiornermi atuisut pisariaqartitaat tunngavilersuutaallu ilanngunneqartassallutik. 

Taamaaliornikkut Teknikkeqarnermut Avatangiisinullu immikkoortortaq teknikkikkut tunngaviusumik 

misissuinissamut piffissanissaaq. 

 

Innersuussut 

Teknikkeqarnermut Avatangiisinullu immikkoortortap Teknikkeqarnermut Avatangiisinullu 

ataatsimiititaliamut innersuussutigaa: 

 

1. Sisimiuni Teknikkeqarnermut Avatangiisinullu immikkoortortap ataani Aserfallatsaaliinermut 

aningaasaliissutinut 9 mio. koruunit aammalu Maniitsumi Teknikkeqarnermut Avatangiisinullu 

immikkoortortap ataani Aserfallatsaaliinermut aningaasaliissutinut 6 mio. koruunit ukiumut 

aningaasaliissutitut agguataarneqassasut. 

2. Suliariumannittussarsiuussereernerup kingorna neqeroorutaasut missingersuutinik 

naapertuutinngippata, missingersuutit tamakkiisut sinaakkutaasut iluanni Teknikkeqarnermut 

Avatangiisinullu immikkoortortaq naligiissaarisinnaaneranik pingaarnersiuisinnaaneranillu 

pisinnaaatineqassasoq. Nutarsaanermut aningaasaliissutit iluanni missingesutinit 

iluarsiissuteqarneq pingaarnersiuinerlu Sisimiuni Teknikkeqarnermut Avatangiisinullu 

immikkoortortamit isumagineqartassasoq. 

 

Aalajangiineq 

 

Innersuussut akuersissutingineqarpoq 

 

Ilanngussat 

1. 2023-mut nutarsaanermut aningaasaliissutinit agguataarinissamut innersuussut – Sisimiut 

2. 2023-mut nutarsaanermut aningaasaliissutinit agguataarinissamut innersuussut – Maniitsoq 

Imm. 6.1 Maniitsumi Atuarfik Kilaaseeqqamik nutarsaanermut 2023-mi killiffimmut 

paasissutissiissut. 

 
Journal nr. B-33, suliniut 500032. 
 

Tunuliaqutaq 

Maniitsumi Atuarfik Kilaaseeqqamik nutarsaanermut Teknikkeqarnermut ataatsimiititaliaq aamma 

Ilinniartitaanermut ataatsimiititaliaq aqutsisoqatigiiupput. TA kingullermik 2.12.2022-mi 

ataatsimiinnerani malitsigisaanillu IA-p ataatsimiinnerani aamma Kommunalbestyrelsimi 19.12.2022-mi 

eqqartuinermi, siunnersortimik toqqaaneq aalajangiunneqarpoq aammalu sanaartornissamut pilersaarut 

malillugu pilersaarusiorneq aallartinneqarpoq. 

Una aqutsisoqatigiinnut paasissutissiinerulluni oqaaseqaateqarnissaannullu februaarimi killiffimmut 

nalunaarusiaq. 

 

Maleruagassatigut tunngavigisaq 
Karseqarnermut naatsorsuuserinermullu malittarisassat. TA sanaartornermut immikkoortumut akisussaasuuvoq, IA-lu ilinniartitaanermut 

immikkoortumut akisussaasuulluni, Namminersorlutik Oqartussaniillu ataatsimut tapiissuteqarnikkut, atuarfinnik nutarterinissat kommunimut 

tunniunneqarluni. 

 

Pissutsit atuuttut 

Kujammut sammisumi quleriit pingajuanni silammut iikkani ruujorit aqqutaanni oqummik piiaaneq 

aallartinneqarnikuuvoq. 

Atuarfiup naqqani atuareernerullu kingorna ornittakkamut oqoqarsinnaaneranut illullu iluata silaannaanut 

misissuinissamut RT suliarinnittussatut atuarfiup inniminneernikuuvaat, tassunga nalunaarusiaq 

ilanngussaq 2-juvoq. Nalunaarusiaq taanna tunngavigalugu, silaannarissarfiit matoqqasut 

ammartiterneqarput silaannarissarfinnik nutaanik ikkussuinermik ilaneqarlutik aammalu silaannarissarfiit 

silammut supoortut eqqiarneqarlutik piginnaasaallu pitsaanerulersinniarsarineqarlutik. 

Sillimmatitut innaallagissiorfiup tungaanut sammisumi illup quleriiaata pingajuata qaavani ussiitsunik 

ukioq kingulleq paasisaqartoqarpoq, kisianni ussiitsut ussissarnissaanut entreprenøri aasaq manna 

sulisussaqarsimanngilaq. Aput aariarpat ingerlaannartumik illup qaavani ussiinnerit 

ussissaqqinneqarnissaanut entreprenøri inniminneerneqarpoq. Taamaattumik illup qaava ussissartinnagu 

sillimmatitut innaallagissiorfiup tungaanut sammisumi quleriit pingajuata oqoqarsinnaaneranut 

misissuinisssamik inniminniisoqarnikuunngilaq. 

 

Atuarfimmik nutarsaanissaq pillugu suliffeqarfimmik siunnersortimik isumaqatigiissusiortoqarnikuuvoq 

aammalu qanoq issusaanik nalilersuinermik illullu iluata silaannaanik nalilersuinermik aallartereerlutik. 

Suliniummut aallartisarluni ataatsimiittoqarnikuuvoq, ataatsimiinnermi imaqarniliaq ilanngussaq 1-iuvoq. 

 

Sapaatip akunnerani 10-mi suliffeqarfik siunnersortimik, allaffeqarfimmik, atuarfimi atuisunik tassalu 

atuartunik, angajoqqaanik ilinniartitsisunillu workshoppertitsisoqassaaq. Workshoppimi tassani qanoq 

issusaata nalunaarsorneqarnerani illullu iluata silaannaanik misissuinermit inernerugallartut 

saqqummiunneqassapput aammalu siunnersortit neqeroorutaannit iluarsartuussinissamut siunnersuutitut 

titartakkat oqaaseqaateqarfigineqartussanngorlugit saqqummiunneqassapput. Taamaaliornikkut 

suliniummut atuisut isumassarsiaasinnaasunik takkussaqarnissamut periarfissaqarput aammalu 

taamaaliornikkut nutarsaalluni suliniut illoqarfigisami paasinninnermik illoqarfiullu piginneqataasusut 

misigisimaneranik pissarsiniartussalluni. 

Atuilluartuunissakkut kingunerisinnaasai 

Atuarfimmi sulisunut atuartunullu pitsaasumik sulinermi avatangiisinik kommuni pilersitsippat 

atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Silaannarissaarfinnik ammartiterinermut, silaannarissarfinnik ilassutaasunik pilersitsinerusinnaanermut 

aamma silammut supoortunik iluarsaassinermut/saliinermut taamaalillutik tunniussinnaasaat 

pitsaanerulerlutik, aningaasartuutit atuarfiup ingerlatsineranit aamma illuutinik nutarsaanermut 

aningaasaliissutinit suliniut 50003-mit akilerneqassapput. 

 

Allaffeqarfiup naliliinnera 
Allaffeqarfiup nalilerpaa, ini alleq taamaallaat eqaarsaartarfeqartoq, ininik atuartitsivinnik marlunnik peqartoq aammalu inersuaq ilaannakoq RT 

nalunaarusiaa malillugu illup iluani ajortumik silaannalik. Avannamut sammisoq quleriit siulleq atorunnaarsinneqareerpoq. RT misissornikuusani init 

ilaannaaniluunniit oqummik annertuallaartumik sakkortussusilinnik nassaartoqarnikuunngilaq. Taamaallaat inini atuartitsivinni iikkersuutini 

qillerinermi oqunnik nassaartoqarnikuuvoq assiaqutillu aamma qalipaatit atorlugit iikkersuutit ussikkaluarpata, illupo iluani ikkersuutinit atortunik 

atuisut attuisarnavianngillat. 

Silammut supoortuni ingerlanerluttuni inini atuartitsivinni marlussuinnarni CO2-p qaffasissusaa qaffasippallaarpoq. Tamanna silaannarissarfinnik 

silamut supoortunik saliinikkut aamma silaannarissarfinnik silammut supoortut tunniussisinnaanerannik annertusaanikkut pitsanngortinnissaa 

misilinneqarpoq. Taamaalilluni inini allerni RT misissugaani eqqiaaneq iluarsaassinerillu ingerlanneqareerpata, eqaarsaartarfik minillugu, inini 

tamani atuartitsineq aallarteqqinneqarsinnaavoq.  

 

Teknikkeqarnermut Avatangiisinullu ingerlatsiviup kiisalu ilinniartitaanermut ingerlatsiviup 

innersuussutaat 

Allaffeqarfiup Teknikkeqarnermut ataatsimiititaliamut aammalu Ilinniartitaanermut ataatsimiititaliamut 

innersuussutigaa: 

 

Februaarimi killiffik eqqartorneqassasoq, oqaaseqarfigineqassasoq tusaatissatullu tiguneqassassoq, 

 

Aalajangiineq 

 

Innersuussut tusaatissatut tinguneqarpoq. 

 

Ilanngussaq: 

Ilanngussaq 1: Suliniummik aallartisaalluni ataatsimiinnermit imaqarniliaq 16.1.2023-meersoq 

Ilanngussaq 2: RT nalunaarusiaa oqummik misissuineq 6.2.2023-meersoq. 

Imm. 08 Tamalaat 

 

Aqqalu Skifte, Salliarnartami tunngamik apeqqutissaq, Finanslov-imi paasissutissat ersipput. Aasap 

ingerlanerani suliariumannittussarsiuussineq ingerlanneqassaaq, Namm. Oqartussat ingerlappaat. 

Nukaaraq, Namm. Oqartussat inissiat inuusuttunut inissiassanut pingasut? Naam. Oqartussat 

aperineqartariaqassooq Teknikkeqarfimmiik. 

Napasumi? Atuarfiup nutarternissaanut suliariumannittussarsiuussineq qaqungu saqqummiisoqassua? 

Ilinniartitaanermi pisoqartaqarfiuip akisussaaffingaa. 

 

 


